
Urtarrilaren 17an bildu ginen Aitona-Amonen Etxean Intxaurrondo zaharrean arratsaldeko
6etan.
Saiorako gaiak jolasak, jaiak eta abestiak izan ziren.
Biribilean eserita egon ginen, hasieran 16 pertsona, saioa amaitzean 35 ginen, horietatik
23 emakumeak eta 12 gizonak. Saioa elebiduna izan zen eta gaztelania izan zen nagusi.

Ongietorria eman eta saioaren testuingurua kokatu ondoren, aurkezpen-erronda bat egin
genuen. Erronda honetan pertsona bakoitzak bere izena partekatu zuen, Intxaurrondoko
zein lekutatik zetorren eta entzuteko edo kontatzeko gogoa zuen. Horrela, 8 pertsona
agertu ziren kontatzeko gogoz, Kontalariak; horietatik 5 emakumeak ziren eta 3 gizonak.

"Jolasei" buruz hitz egiten hasi ginen, gogoratzen ziren istorio asko kontatu ziren. Hemen
doa aipatutakoen zerrenda bat: bandanazko baloia (trapuzko sokaz egina), txorro-morro,
uztaia eta makila, goitibera, soldaduei eskatzen zizkieten balekin giltzatakoak egitea,
garbitegian bainatzea, txapak, sokatira, botea, toka, kanikak, zinta-lasterketa, konba,
hinketa, tabak, zaku-lasterketa, txingak, brilea, katea, ezkutaketa, goma, zapitxoa,
tranbiara igotzea martxan zihola. Istilu-kontakizun batzuk atera ziren ere. Askotan neskek
eta mutilek elkarrekin jolasten zutela, jolas batzuetarako banatzen omen zirelarik.

Gero "jaiak" gaia hartu genuen, beste askoren artean aipatu ziren: haur danborrada,
Artzak ortzeok, villa Bonosoko antzerkiak, Intxaurrondo zaharreko hiru dantzaldi aldi
berean, erramu apainketa, San Joan gaua, Beti Aurrera gazte kluba, Esperancinas, udan
Mendiola edo Argelera askaltzera joatea, etab.

Saioa amaitzeko, erronda bat egin genuen, saioan nola sentitu ginen eta hurrengo
saiorako proposamenak ote genituen partekatuz. Pertsonak oso gustura egon zirela jaso
zen, eta proposamen gisa atera ziren auzoaren hedapenaren gaia, hesi naturalak,
eremuen arteko komunikaziorik eta/edo ezagutzarik eza, auzoa komunikatuko duen
autobus baten beharra, eremu guztien koordinazioa, lehengo giroa, kalean elkar agurtzea,
urteetan ospatzen aritu zen Intxaurrondoko eguna, belaunaldien arteko erreleboa, eta
abar.

Eta amaiera gisa, Intxaurrondoko ereserkia kantatu genuen bat-batean, kanpoan
danborrak jotzen zituzten bitartean, Donostia egunerako entseatzen.


